
FJALA HYRËSE E KRYEPROKURORIT TË SHTETIT

Zyra e Kryeprokurorit të Shtetit me qëllim të rritjes së transparencës 
së institucionit të Prokurorit të Shtetit ka përgatitur dhe publikuar 
Buletinin njëmujor.

Opinioni publik do të ketë mundësi të informohet edhe përmes këtij 
Buletini për aktivitetet e Zyrës së Kryeprokurorit të Shtetit dhe të 
prokurorive të Republikës së Kosovës.  

Si Kryeprokuror i Shtetit jam i përkushtuar të vazhdojmë punën 
dhe angazhimin që institucioni i Prokurorit të Shtetit të realizojë të 
gjitha obligimet dhe përgjegjësitë, të cilat burojnë nga Kushtetuta e 
Republikës së Kosovës dhe ligjet tjera në fuqi. 

Prokurori i Shtetit përmes publikimit të Buletinit njëmujor ka për 
qëllim që ta mbajë të informuar opinionin e gjerë publik, duke 
përfshirë qytetarët, mediat dhe shoqërinë civile për punën e gjithë 
institucionit të Prokurorit të Shtetit.

Ju faleminderit!
Aleksandër Lumezi
Kryeprokuror i Shtetit

AKTIVITETET E PROKURORIT TË SHTETIT
DHJETOR 2020

Kryeprokurori i Shtetit, Aleksandër Lumezi, iu bashkua fushatës 
globale “16 ditët e aktivizimit kundër dhunës në baza gjinore”

Prishtinë, 4 dhjetor 2020 – Kryeprokurori i Shtetit, Aleksandër Lumezi, 
iu bashku fushatës globale “16 ditët e aktivizimit kundër dhunës në 
baza gjinore”, e cila koordinohet nga Zyra e UN Woman në Kosovë 
dhe ka për qëllim ngritjen e vetëdijesimit shoqëror kundër dhunës 
ndaj grave.

Në mesazhin e tij, Kryeprokurori i Shtetit, Aleksandër Lumezi, ka 
rikonfirmuar mbështetjen për përpjekjet e përbashkëta në luftimin 
e dhunës ndaj grave, duke siguruar qasje në drejtësi dhe mbrojtje 
institucionale për të gjitha ato gra të cilat kanë pësuar nga aktet e 
ndryshme të dhunës.

Së fundmi edhe Kushtetuta e Republikës së Kosovë është pasuruar me 
miratimin e amendamentit kushtetues në bazë të së cilit Konventa e 
Stambollit bëhet pjesë e aktit më të lartë juridik, duke dhënë kështu 
instrument të rëndësishëm në parandalimin dhe luftimin e dhunës 

ndaj grave.

Fushata “16 ditët e aktivizimit kundër dhunës në baza gjinore”, e 
cila zhvillohet çdo vit në vende të ndryshme të botës ka si qëllim 
eliminimin e dhunës në baza gjinore.

#16Days #OrangeTheWorld

AKTIVITETET E PROKURORIT TË SHTETIT
DHJETOR 2020

Telegram ngushëllimi i Kryeprokurorit të Shtetit, Aleksandër 
Lumezi, me rastin e vdekjes së ish-prokurorit, Jusuf Mejzini

Prishtinë, 7 dhjetor 2020 - 

E nderuara familje Mejzini,

Me pikëllim dhe dhimbje të thellë mora lajmin e ndarjes nga jeta të 
familjarit tuaj dhe ish- prokurorit në Zyrën e Kryeprokurorit të Shtetit, 
Jusuf Mejzini.

Andaj, me lejoni të shpreh ngushëllimet e mija më të sinqerta për Ju 
si familje, për të afërmit dhe të gjithë ata që patën rastin ta njohin dhe 
bashkëpunojnë me të.  

Ju e humbët një prind dhe familjar të shkëlqyer, ndërsa drejtësia 
kosovare e humbi një profesionist të madh.

Ish-prokurori Mejzini, punoi në sistemin prokurorial nga 1 shtatori i 
vitit 1999 deri më 30 nëntor të vitit 2015, duke qenë kështu shembull 
i një prokurori të ndershëm, profesionist dhe me plot integritet.  

I përjetshëm qoftë kujtimi për të!

Me ndjesinë dhe respektin më të thellë,

Kryeprokurori i Shtetit

Aleksandër Lumezi       

AKTIVITETET E PROKURORIT TË SHTETIT
DHJETOR 2020

Aktakuzë për shtytja për kryerjen e veprave terroriste

Prishtinë, 8 dhjetor 2020 – Prokuroria Speciale e Republikës së 
Kosovës, ka ngritur aktakuzë në Gjykatën Themelore në Prishtinë 
– Departamenti Speciale, kundër të pandehurit F.M,  për shkak të 
veprës penale “Shtytja për kryerjen e veprave terroriste” nga neni 
134 të KPRK-së.

Prokuroria Speciale njofton se i pandehuri F.M. më 19.10.2020, 
përmes rrjetit social “Facebook”, në Fushë Kosovë, me paramendim 
dhe dashje ka postuar thirrje me përmbajtje kërcënuese ndaj 
Ambasadorit të Republikës së Kosovës në Francë z. Qëndrim Gashi, 
me përmbajtje “shkurt e shqip duhet të vritet Qëndrim Gashi” dhe 
“ka si ti ende do vritet edhe ky qeni Qëndrim Gashi”, për shkak se i 
dëmtuari në profilin e tij në “Twitter” kishte postuar një karikaturë 
të profetit Muhamed, si shenjë reagimi ndaj vrasjes së mësuesit në 
Francë, ashtu që i pandehuri me këto postime ka bërë thirrje me 
qëllim të shtytjes për kryerjen e aktit terrorist e duke shkaktuar rrezik 
që një apo më shumë vepra të këtilla të kryhen.

Me këto veprime i pandehuri F.M. ka kryer veprën penale “Shtytja për 
kryerjen e veprave terroriste” nga neni 134 të KPRK-së.

AKTIVITETET E PROKURORIT TË SHTETIT
DHJETOR 2020

Diskutohet intensifikimi i bashkëpunimit në mes të Prokurorit të 
Shtetit dhe misionit të KFOR-it në Kosovë

Prishtinë, 11 dhjetor 2020 - Kryeprokurori i Shtetit, Aleksandër 
Lumezi, i shoqëruar nga Kryeprokurori i Prokurorisë Themelore në 
Prishtinë, Kujtim Munishi, ka pritur në takim njoftues komandantin e 
ri të KFOR-it, Gjeneral Major, Franco Federici.

Fillimisht, Kryeprokurori Lumezi ka uruar komandantin Federici  për 
detyrën e re, duke shprehur falënderimin dhe mirënjohjen e tij për 
angazhimin e KFOR-it në shërbim të paqes dhe sigurisë në Republikën 
e Kosovës.

Po ashtu, Kryeprokurori i Shtetit, ka njoftuar komandantin e ri të 
KFOR-it me funksionimin, punën, të arriturat dhe sfidat e institucionit 
të Prokurorit të Shtetit në ushtrimin e kompetencave kushtetuese 
dhe ligjore në funksion të sundimit të ligjit, forcimit të demokracisë, 
të drejtave të njeriut dhe mbrojtjes së vlerave të përbashkëta të 
identitetit evropian.

Kryeprokurori i Shtetit, Aleksandër Lumezi dhe komandantin e i KFOR-
it, Gjeneral Major, Franco Federici, kanë vlerësuar bashkëpunimin e 
deritanishëm ndër-institucional si dhe u pajtuan që të intensifikojnë 
atë edhe në të ardhmen, lidhur më çështjet e interesit të përbashkët 
në kuadër të rolit dhe përgjegjësive institucionale.

AKTIVITETET E PROKURORIT TË SHTETIT
DHJETOR 2020

Ambasadorët e SHBA-ve Kosnett dhe Tan mbështesin Prokurorinë 
Vendore të Krimeve të Luftës duke u takuar me Prokurorinë 

Speciale të Kosovës

Më 14 dhjetor, ambasadori i përgjithshëm për Zyrën e Drejtësisë 
Penale Globale, Morse H. Tan dhe ambasadori Kosnett u takuan 
me kryeprokurorin e shtetit Aleksandër Lumezi dhe prokurorët nga 
Departamenti i Krimeve të Luftës në Zyrën e Prokurorisë Speciale të 
Kosovës (PSRK), përfshirë edhe shefin Blerim Isufaj. 

Të dy ambasadorët ritheksuan zotimin e Shteteve të Bashkuara për të 
sjellë të gjithë kriminelët e luftës para drejtësisë, pavarësisht kombësisë 
së tyre. Ambasadori Kosnett tha se “përgjigja ndaj padrejtësisë është 
më shumë drejtësi”. Ndërsa ambasadori Tan foli lidhur me sfidat 
shqetësuese me të cilat përballet PSRK në përmbushjen e këtyre 
çështjeve të rëndësishme.

Gjatë takimit, prokuroria kishte mundësinë t’u drejtohej ambasadorëve 
dhe t’i njoftoj me disa nga sfidat me të cilat përballen; Kryeprokurori i 
Shtetit Lumezi i informoi ambasadorët se për derisa zyra e tij kishte 
ndërmarrë hapa thelbësorë, PSRK trashëgoi më shumë se 900 raste 
të papërfunduara nga EULEX dhe u deshën më shumë resurse për të 
lëvizur para. 

Shefi Isufaj informoi grupin se mungesa e koordinimit me Serbinë 
dhe paaftësia për t’iu bashkuar INTERPOL-it dhe grupeve tjera 
ndërkombëtare, paraqitën pengesë në punën e tyre. Në fund, 
zëvendës-shefi Valdet Gashi foli për 19 aktakuzat që zyra e tij kishte 
ngritur që nga viti 2018, dhe një rast i cili arriti deri në gjykimin 
përfundimtar.

Zyra e Drejtësisë Penale Globale dhe ambasada amerikane u zotuan 
për mbështetje shtesë për Departamentin e Krimeve të Luftës.

AKTIVITETET E PROKURORIT TË SHTETIT

Kryeprokurori i Shtetit, Aleksandër Lumezi, priti në takim 
Ambasadorin e Italisë në Kosovë, Nicola Orlando

Prishtinë, 15 dhjetor 2020 – Kryeprokurori i Shtetit, Aleksandër 
Lumezi, ka pritur në takim Ambasadorin e Italisë në Kosovë, Nicola 
Orlando

Gjatë këtij takimi, Kryeprokurori Lumezi dhe Ambasadori Orlando, 
diskutuan çështje me interes të përbashkët institucional, përfshirë 
mbështetjen e Italisë për forcimin e sundimit të ligjit në Kosovë dhe 
për mbështetjen institucionale të investimeve të ndërsjella.

Kryeprokurori e njoftoi Ambasadorin për progresin e sundimit të 
ligjit në Kosovë dhe çështjet thelbësore me të cilat ende duhet të 
përballen, veçanërisht në lidhje me luftën kundër krimit të organizuar 
dhe korrupsionit.

Ambasadori Orlando konfirmoi gatishmërinë për të forcuar më tej 
bashkëpunimin dypalësh në këta sektorë.

Në fund të takimit, Kryeprokurori i Shtetit, Aleksandër Lumezi, 
falënderoi Ambasadorin e Italisë, Nicola Orlando, për vizitën, 
mbështetjen dhe interesin e treguar për institucionin e Prokurorit të 
Shtetit.

AKTIVITETET E PROKURORIT TË SHTETIT
DHJETOR 2020

Aktakuzë për mbajtje në pronësi, kontroll, posedim ose në 
shfrytëzim të paautorizuar të armëve, dhe detyrim

Prishtinë, 22 dhjetor 2020 – Prokuroria Speciale e Republikës së 
Kosovës, ka ngritur aktakuzë në Gjykatën Themelore në Prishtinë – 
Departamenti Speciale, kundër të katër të pandehurve me inicialet, 
A.A., B.K., Sh.Z dhe V.R., për veprat penale “Mbajtja në pronësi, në 
kontroll, në posedim ose në shfrytëzim të paautorizuar të armëve”, 
nga neni 328 paragrafi 1 të KPRK-së, si dhe “Detyrimi”, e mbetur në 
tentativë nga neni 267 paragrafi 2 lidhur me nenin 1 dhe nenin 20 të 
KPRK-së.

Prokuroria Speciale njofton se i pandehuri A.A., më 25.05.2010,  me 
qëllim të kërcënimit dhe frikësimit, në hyrje të lokalit të të dëmtuarit 
H.K, ka vendosur dy herë radhazi granata dore dhe bombola gazi,  
ku njëra granatë ka shpërthyer pas mesnate dhe tjera granatë është 
gjetur e pa shpërthyer, ndërsa më datë 07.09.2010, ka vendosur një 
granatë dore dhe një bombole gazi e të cilat kanë shpërthyer, me 
ç’rast për pasojë kanë shkaktuar rrezikim të përgjithshëm për jetën 
e njerëzve, pasurinë e tyre si dhe janë shkaktuar dëme materiale 
në muret, dyert dhe dritaret e objektit aty pranë. Me këto veprime 
i pandehuri i lartcekur ka kryer veprën penale “Mbajtja në pronësi, 
kontroll, posedim ose në shfrytëzim të paautorizuar të armëve”, nga 
neni 328 paragrafi 1 të KPRK-së. 

Të pandehurit A.A., B.K., Sh.Z dhe V.R., më 25.05.2010, dhe më 
07.09.2010, duke vepruar si anëtarë të grupit me qëllim që vetes 
apo personit tjetër ti sjellin dobi pasurore të kundërligjshme, kanë 
kërcënuar rëndë të dëmtuarin, H.K., që të veproj në dëm të pasurisë 
së tij, në atë mënyrë që me datat e lartcekura i pandehuri A.A., në 
pronën e të dëmtuarit H.K., saktësisht në zyrat e tij në Prishtinë, ka 
vendosur dy herë radhazi granata dore dhe bombola gazi i shtyrë nga 

të pandehurit B.K., Sh.Z dhe V.R., krejt kjo me qëllim të kërcënimit dhe 
frikësimit që i njëjti të tërhiqet nga prona e tij e cila gjendet në fshatin 
Milloshevë në sipërfaqe prej 91 hektarëve e privatizuar nga AKP-ja, ku 
i dëmtuari kishte 25% të sipërfaqes së përgjithshme të tokës, e që kjo 
përqindje është bazuar në marrëveshjen e bërë në mes të pandehurit 
B.K., dhe tani të dëmtuarit H.K. me këto veprime të pandehurit e 
lartcekur kanë kryer veprën penale “Detyrimi”, e mbetur në tentativë 
nga neni 267 paragrafi 2 lidhur me nenin 1 dhe nenin 20 të KPRK-së.

AKTIVITETET E PROKURORIT TË SHTETIT
DHJETOR 2020

Kërkohet paraburgim ndaj personit i cili sulmoi fizikisht gazetarin 
V.S.

Prishtinë, 24 dhjetor 2020 – Prokuroria Themelore në Prishtinë, 
Departamenti i Përgjithshëm, më 22 dhjetor 2020, me aktvendim të 
Prokurorit të Shtetit, ka ndaluar për 48 orë personin me inicialet B.J.

Më 23.12.2020, Prokurori i Shtetit ka filluar hetimet dhe në të njëjtën 
kohë pranë Gjykatës Themelore në Prishtinë, ka paraqitur kërkesë 
për caktimin e masës së paraburgimit kundër të pandehurit B.J., 
në drejtim të veprës penale “Lëndimi i lehtë trupor”, nga neni 185 
të Kodit Penal të Republikës së Kosovës, me dyshimin se i njëjti ka 
sulmuar fizikisht të dëmtuarin, gazetarin me inicialet V.S.

AKTIVITETET E PROKURORIT TË SHTETIT

Aktakuzë për organizim dhe pjesëmarrje në grup terrorist, në 
tentativë

Prishtinë, 24 dhjetor 2020 – Prokuroria Speciale e Republikës së 
Kosovës, ka ngritur aktakuzë në Gjykatën Themelore në Prishtinë – 
Departamenti Speciale, kundër të pandehurit me inicialet R.Z., për 
veprën penale “Organizimi dhe pjesëmarrja në grup terrorist, në 
tentativë”, nga neni 136 paragrafi 2  lidhur me nenin 28 të KPRK-së.

AKTIVITETET E PROKURORIT TË SHTETIT
DHJETOR 2020

KOMUNIKATË PËR MEDIA

Gjilan, 30 Dhjetor 2020 – Prokuroria Themelore në Gjilan, 
Departamenti për Krime të Rënda, ju njofton se sot rreth orës 18:00, 
në fshatin Pozhoran, komuna e Vitisë, dyshohet të ketë ndodhur një 
vrasje e katërfishtë, motivet e së cilës për momentin ende nuk dihen.

Sipas informatave fillestare, dyshohet se personi me inicialet F.Z., me 
armë zjarri ka privuar nga jeta bashkëshorten e tij, të ndjerën M.Z. 
dhe dy fëmijët e tij, të ndjerët H.Z. dhe A.Z., ndërsa në fund ka kryer 
vetëvrasje.

Në vendin e ngjarjes menjëherë kanë dalë policia, prokurori i rastit 
dhe ekipa mjekësore, të cilët edhe kanë konstatuar vdekjen e tyre, 
ndërsa me urdhër të prokurorit trupat e të njëjtëve do të dërgohen 
për obduksion, në Institutin e Mjekësisë Ligjore, në Prishtinë.

